ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՄԻԳՐԱՑԻՈՆ ՔԱՂԱՔԱԿԱՆՈՒԹՅԱՆ ԶԱՐԳԱՑՄԱՆ ՄԻՋԱԶԳԱՅԻՆ ԿԵՆՏՐՈՆԻ /ՄՔԶՄԿ/ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  ՄՔԶՄԿ-Ի ԿԱՐԳԱՎԻՃԱԿԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ

	Նախագծի 2-րդ հոդվածի վերնագրում «իրավական» բառը փոխարինել «իրավաբանական» բառով
	Ընդունվել է
	Կատարվել է համապատասխան փոփոխություն

	նախագծի 3-րդ հոդվածի 2-րդ մասի համաձայն` ոչ մի ՀՀ պաշտոնյա կամ պաշտոնատար անձ կամ Հայաստանի Հանրապետությունում հանրային իշխանություն իրականացնող որևէ այլ անձ, չեն կարող մուտք գործել ներկայացուցչության տարածք իրենց պարտավորություններն իրականացնելու համար, եթե այն չի համաձայնեցվել ներկայացուցչության անձնակազմի հետ: Այդ կապակցությամբ կարծում ենք, որ նպատակահարմար կլինի նշված մասի համար նախատեսել որոշ բացառություններ` սահմանելով, որ անհաղթահարելի ուժի ազդեցության (ֆորս մաժոր) հետևանքով առաջացած իրավիճակներում ՄՔԶՄԿ-ի տարածք մուտք գործելու համար կբացակայի վերջինիս անձնակազմի համաձայնությունը հայցելու պահանջը:
	Ընդունվել է:
	Կատարվել է համապատասխան փոփոխություն

	նախագծի 6-րդ հոդվածի 2-րդ մասով սահմանվող անուղղակի հարկերի գծով արտոնությունների մասով, եթե այն վերաբերում է դիվանագիտական կարգավիճակ ունեցող կազմակերպությունների մասով «Ավելացված արժեքի հարկի մասին» ՀՀ օրենքի 16-րդ հոդվածի 11-րդ կետի կիրառմանը, ապա այդ մասի շարադրանքը անհրաժեշտ է համապատասխանեցնել գործող օրենսդրության պահանջներին` սահմանելով որ ներկայացուցչության նկատմամբ` որպես դիվանագիտական կարգավիճակ ունեցող կազմակերպություն, կիրառվում են հարկային օրենսդրությամբ սահմանված հարկային արտոնությունները
	Ընդունվել է
	6-րդ հոդվածի 2-րդ մասը շարադրվել է հետևյալ կերպ.

« 2) Ներկայացուցչությանը մատակարարվող ապրանքների և ծառայությունների գների, ինչպես նաև լիզինգի և վարձակալության հետ կապված վճարների մեջ ներառված անուղղակի հարկերի նկատմամբ կիրառվում են ՀՀ հարկային օրենսդրությամբ սահմանված հարկային արտոնությունները:»

	անհասկանալի է ներկայացուցչության գործարքի կողմ հանդիսանալու դեպքում  այդ գործարքները հաստատող բոլոր փաստաթղթերի հարկերից ազատելու համար դրույթի սահմանումը
	Ընդունվել է
	Դրույթն ամբողջությամբ հանվել է

	նախագծի 6-րդ հոդվածի 4-րդ կետով տրամադրվող արտոնությունը հստակեցման կարիք ունի (ազատվում են մաքսատուրքերից և այլ վճարներից, եթե դրանք պարզապես կոմունալ ծառայությունների համար գանձվող վճարներ չեն)
	Ընդունվել է մասամբ, հաշվի առնելով Դիվանագիտական կապերի մասին 1961թ. Վիեննայի կոնվենցիայի 36-րդ հոդվածը
	Խմբագրվել է Վիեննայի կոնվենցիայի 36-րդ հոդվածի դրույթներին համապատասխան
«(4)
Պաշտոնական գործունեության համար անհրաժեշտ  ապրանքները, ներառյալ ավտոմեքենաները և դրանց ավտոպահեստամասերը, ներմուծված կամ արտահանված ներկայացուցչության կողմից, ազատվում են մաքսատուրքերից և այլ վճարներից, եթե այդ վճարները չեն հանդիսանում պահպանման, տեղափոխման և այդ բնույթի ծառայությունների համար գանձումներ, ինչպես նաև ներմուծման և արտահանման վրա տարածվող տնտեսական արգելքներից և սահմանափակումներից»

	հարկ է նշել, որ նախագծի 6-րդ հոդվածի 4-րդ և 5-րդ մասերով սահմանվող մաքսատուրքի արտոնության տրամադրումը հնարավոր է, եթե նախագծում նշված ներկայացուցչությունը ունի Մաքսային միության մաքսային օրենսգրքի 45-րդ գլխում նշված անձանց կարգավիճակ: 


	Չի ընդունվել, քանի որ ՄՔԶՄԿ, հադիսանալով միջազգային միջկառավարական կազմակերպություն, արդեն իսկ ունի Մաքսային միության մաքսային օրենսգրքի 45-րդ գլխի 327-րդ հոդվածում նշված անձանց կարգավիճակ, որոնց համար մաքսային արտոնությունները սահմանվում են միջազգային պայմանագրով:
	

	Միևնույն ժամանակ, առաջարկում ենք նախագծի 6-րդ հոդվածի 5-րդ մասում նախատեսված՝ ապրանքների ներմուծումից կամ ձեռքբերումից հետո վերջիններիս օտարման կամ երրորդ կողմին փոխանցման երկու տարվա սահմանափակումը համապատասխանեցնել Մաքսային կարգավորման մասին ՀՀ օրենքի 180-րդ հոդվածի 4-րդ մասի դրույթներին, համաձայն որի՝ ապրանքների մաքսատուրքի, հարկերի վճարման արտոնությունների տրամադրման հիմքերով սահմանված` ապրանքների օգտագործման և (կամ) տնօրինման սահմանափակումները դադարում են ապրանքները բաց թողնելուց երեք տարի հետո:
	Ընդունվել է
	Կատարվել է համապատասխան փոփոխություն

	նախագծի 10-րդ հոդվածի համաձայն` պաշտոնական այցելուներն օգտվում են ներկայացված համաձայնագրով նախատեսված մի շարք արտոնություններից և անձեռնմխելիություններից: Այդ կապակցությամբ առաջարկում ենք սահմանել, թե համաձայնագրի շրջանակում ովքեր են համարվում «պաշտոնական այցելուներ»:
	Ընդունվել է
	ՄՔԶՄԿ կողմին կառաջարկվի հստակեցնել նշված կատեգորիայի անձանց


